
Luty

Blaf

Zaś mi fuczi śniyg do gymby
Tak to mo być ni na rymby
Bo sie pisze miesiónc luty
Ón mo dokuczać ni mu ty
Sezón z balami je za nami
Dotańcziły panie z panami
Czardasze, polki, tanga z polonezami
Zmizły z talyrków jednohubki
Listki z tomboly spadły pod stoły
Zwiyndły kwiotka a kaj sóm kotyliony?

Walentyn na biołym kóniu
Przijechoł zamiast Morcina
Też może być, bo inaczi
Wubec mie nie sztwie ta zima
Akurat ty zacpy na ceście
Problem zaparkować we mieście
Z roboty do dómu jeździm dwie godziny
To mi ale teraz nie wadzi
Bo mi dzisio gitara ladzi
A jutro na bieżkach użijym se zimy

Za tydziyń na Kamiynitym
Z muzykóm a z kolegami
Przi piweczku a bachorach
Sławimy ośmi ste grani
Sice uż to beje w postu
Doufóm, że nas żodyn z mostu
Nie sturzi bo to po popielcowej strzodzie
Gdyby my yny tak grzeszili
To by my lepi se żili
A cały świat by był we zgodzie

